
Ed. 795. Nefndarálit [128. mál]
um frv. til 1. um stofnun og rekstur Iðnaðarbanka Íslands h.f.

Frá meiri hl. iðnaðarnefndar.

Nefndin hefur rætt málið á einum fundi og ekki getað orðið sammála um af-
greiðslu þess. Vill minni hl. (JJós og StgrA) láta samþykkja frv. óbreytt. Á þetta
gat meiri hl. ekki fallizt. Hann lítur svo á, að áður en horfið er að því ráði að stofna
nýjan banka, sem ætlazt er til, að ríkissjóður leggi i allmikið fé, þurfi ýmsar víðtækari
upplýsingar að liggja fyrir en þær, sem koma fram í greinargerð frv., svo sem upp-
lýsingar um heildarlánsþörf atvinnuveganna og hvernig lánsfé bankanna skiptist
á milli þeirra á ýmsum tímum. Enn fremur sýnist vera rétt að fá álit sérfræðinga á
gildandi bankalöggjöf og tillögur þeirra um endurbætur á henni í heild miðað við
breyttar aðstæður og viðhorf í landinu. Nefndin hefði að sjálfsögðu getað sent frv.
til umsagnar til aðila, sem ástæður hefðu haft til að gefa ýmsar upplýsingar hér að
lútandi, en tími hefði ekki unnizt til þess á þessu þingi að afla aUra slíkra gagna og
því síður að vinna úr þeim. Meiri hl. álítur því eðlilegast, að ríkisstjórninni verði falið
að afla þessara gagna og leggja þau fyrir næsta þing. Verður þá augljósara. hvort
rétt þyki að samþykkja stofnun nýs banka og taka þá upp í fjárlagafrv. næsta árs
þá fjárhæð, sem ákveðið kann að verða, að ríkissjóður leggi fyrirtækinu. Meiri hl.
leggur því til, að frv. verði afgreitt með svo hljóðandi

RÖKSTUDDRI DAGSKRÁ:
Með því að rétt þykir, áður en samþykkt eru lög um stofnun Iðnaðarbanka, að

fá upplýst um heildarlánsþörf atvinnuveganna hvers fyrir sig og hvernig lánsfé banka
og sparisjóða skiptist árlega á milli þeirra, og enn fremur, að fyrir liggi álit sérfræð-
inga á bankalöggjöf landsins í heild og tillögur þeirra til breytinga á lögunum, og í
trausti þess, að ríkisstjórnin láti sem fyrst afla þessara upplýsinga og leggi þær fyrir
næsta þíng, tekur deildin fyrir næsta mál á dagskrá.

